
U  skladu  sa  članom  106.  Poslovnika  Skupštine  Kantona  Sarajevo  („Službene
novine Kantona Sarajevo“ Drugi novi prečišćeni tekst, broj: 41/12,15/13, 47/13,
47/15, 48/16, 9/20 i 14/20) pokrećem 

ZASTUPNIČKU INICIJATIVU

“Da se administrativna taksa koja se naplaćuje u općinama u Kantonu Sarajevo
smanji za 50% i uplaćuje na račune budžeta jedinica lokalnih samouprava a ne na
račun Budžeta Kantona Sarajevo”. 

Obrazloženje: 
 Zakonom o administrativnim taksama Kantona Sarajevo („Službene novine KS“,

broj:  30/11,  22/02,  10/05,  26/08  i  23/16),  utvrđena  je  obaveza  plaćanja
administrativnih taksi za spise i radnje kod organa uprave i pravnih lica koja imaju
javno ovlaštenje na području Kantona Sarajevo. Navedenim zakonom su propisane
vrste postupaka i radnji na koje se plaća adminsitrativna taksa u svim kantonalnim
organima i jedinicama lokalne samouprave.

 U jedinicama lokalnih samouprava taksa se plaća na sljedeće aktivnosti i radnje:

-    Ovjera prepisa i rukopisa; 

-    Upravni postupak; 

-    Izdavanje uvjerenja;

-    Izjave;

-    Prijave i upisi u  matične knjige;

-    Upis u knjigu državljana;

- Ispravku grešaka u rješenjima, drugim ispravama i službenim evidencijama;

-    Ovjera dokumenta ( izjave, kućne liste, saglasnosti, punomoći i dr.);

-     Izdavanje urbanističkih dozvola;



-     Izdavanje građevinskih dozvola;

-  Izdavanja rješenja o registraciji ( obrta, trgovačkih i ugostiteljskih djelatnosti);

-      ostali  podnesci iz nadležnosti jedinica lokalnih samouprava.

 Adminsitrativne takse su predviđene za pokrivanje troškova rješavanja izdavanja
javnih  isprava  a  troškovi  su  radna  snaga,  administrativni  materijal,  režijski
troškovi,  oprema i  drugo.  Ovim zakonskim rješenjem koji je  trenutno na snazi
definisano je da sve troškove vođenja postupka na lokalnom nivou snose Općine iz
svog  Budžeta,  odnosno  iz  drugih  prihoda  koji  nisu  izvorno  namjenjeni  za
pokrivanje ovih troškova. 

 Obzirom da  lokalne  samouprave  rade  poslove  iz  nadležnosti  za  koje  se  plaća
administrativna taksa, neprirodno je da iz drugih prihoda svoju izvornu djelatnost
pokriva a ne od administrativnih taksi. Primjera radi sve šalter sale rade poslove za
koje se naplaćuje taksa a koju Općina uplaćuje u Budžet Kantona Sarajevo a druge
vrste prihoda pokrivaju troškove rada šalter sale, matičnog ureda i drugo.

 Imajući u vidu da se Zakonom o komunalnim taksama želi izbjeći diskriminacija
onih koji  plaćaju komunalne takse  odnosno da se prethodni Zakon stavlja  van
snage  zbog  takvih  odredbi  u  istom,  sve  gore  navedeno  govori  da   Zakon  o
adminsitrativnim  taksama  u  Kantonu  Sarajevo   više  ima  odredbi  koji
diskriminiraju pa čak i lokalne zajednice nego  Zakon o komunalnim taksama.

Stoga,  smatram  da  bi  bilo  neophodno  promijeniti  Zakon  o  administrativnim
taksama na način da prihodi od istih pripadnu jedinicama lokalnih samouprava te
da  se  administrativne  takse  koje  se  plaćaju  u  jedinicama lokalnih  samouprava
smanje za 50% čime bi pomogli i građanima i jedinicama lokalnih samouprava
Kantona Sarajevo da prevaziđu sve komplikovaniju životnu situaciju. 

                                                                                                         Admela Hodžić 

                                                                                                      _______________


